
				এই পাতাটির মুদ্রণ সংশোধন করা প্রয়োজন। 
বড়বাবুর বড়দিন δ. Σιδ
পারে, সে সব স্ত্রীলোকের মানই বা কি, আর অপমানই বা কি ? * মিনিট দশেক পরে, এই গোলযোগ বৈশাখী ঝড়ের মত যেমন হঠাৎ
এসেছিল তেমনি হঠাৎ থেমে গেল।
অভিনয় যেখানে থেমে গিয়েছিল, সেইখান থেকে আবার চলতে সুরু করল। পাঁচ মিনিটের মধ্যেই বড়বাবু সেই অভিনয়ে তন্ময় হয়ে গেলেন। এই অভিনয় দর্শনে তিনি এতটা মুগ্ধ হয়ে গেলেন যে, তাঁর মনে সাত্ত্বিকভাবের উদয় হল, তার কাছে রঙ্গালয় তীর্থস্থান হয়ে উঠল। তারপর নল-দময়ন্তীর বিপদ যখন ঘনিয়ে এল, তখন তার মন নায়ক-নায়িকার দুঃখে একবারে অভিভূত দ্রবীভূত হয়ে পড়ল। নলের দুঃখই অবশ্য তিনি বেশি করে অনুভব করছিলেন, কেননা পুরুষমানুষের মন পুরুষমানুষেই বেশি বুঝতে পারে। নলের প্রতি তাঁর এতটা সহানুভূতির আর একটি কারণ ছিল। তিনি প্রথম থেকেই লক্ষ্য করেছিলেন যে, তঁর সঙ্গে ঐ রঙ্গমঞ্চের নলের যথেষ্ট আকৃতিগত সাদৃশ্য আছে; কিন্তু পটেশ্বরীর সঙ্গে দময়ন্তীর কোন সাদৃশ্যই ছিল না। নলরাজ বেশ পরিত্যাগ করবার সময় সে সাদৃশ্য এতটা পরিস্ফুর্ট হয়ে উঠেছিল যে, মধ্যে মধ্যে বড়বাবুর মনে ভুল হচ্ছিল যে উক্ত নল তিনি ছাড়া আর কেউ নয়, সুতরাং, নল যখন নিদ্রিতা দময়ন্তার অঞ্চলপাশ মোচন করে, “হা হতোহস্মি হয় দগ্ধোহস্মি” বলে, রঙ্গমঞ্চ কতে সবেগে নিষ্ক্রমণ করলেন, তখন বড়বাবু আর অশ্রুসংবরণ করতে পারলেন না ; তঁার চোখ দিয়ে, তার নাক দিয়ে দীরবিগলিতধারে জল তার দাড়ি চুইয়ে তঁর কর্মফর্টারের অন্তরে প্রবেশ করলে। ফলে সেই গলকম্বলটি ভিজে ন্যাত হয়ে তার গলায় নেপটে ধরলে 1 বড়বাবুর ভ্রম হল যে, কলি তাঁর গলায় গামছা দিয়ে,--শুধু গামছা নয়,-ভিজে গামছা দিয়ে,-টেনে নিয়ে যাচ্ছো!
( 8 )
ঠিক এই সময়ে, একটি জেনানা-বক্স থেকে, একটি হাসির আওয়াজ র্তার কাণে এল। সেত হাসি নয়, হাসির গিটকারি ; জলতরঙ্গের

